
BAB V 

KESIMPULAN DAN SARAN 

 

 

5.1 Kesimpulan  

Secara umumnya pelaburan harta zakat ini merupakan salah satu 

mekanisma agihan zakat yang dilihat mampu memberikan kesan yang positif 

kepada golongan asnaf dan meningktakan taraf ekonomi hidup mereka. Ulama 

berselisih pendapat tentang keharusannya, namun kebanyakan ulama 

mengharuskan dengan syarat mengikut garis panduan yang telah ditetapkan dan 

ditentukan oleh Syarak. Isu pelaburan harta zakat ini kembali kepada ketua 

kerajaan atau wakilnya untuk memutuskan sama ada ingin melaburkan ataupun 

tidak. 

Sebagai pihak yang bertanggungjawab dalam menguruskan harta zakat, 

mereka perlu bijak merancang dan mengatur strategi atau langkah bagi 

memastikan harta zakat yang menjadi milik golongan asnaf dapat dibagikan 

secara telus dan amanah. Sekiranya mereka melaburkan harta zakat dan pelaburan 

tersebut tidak mendatangkan kemudharatan keapda golongan asnaf dan tujuan 

zakat itu sendiri, bahkan demi kebaikan dan kemaslahatan penerima zakat ia harus 

dilaburkan supanya harta tersebut dapat manfaat dan membiak. 

Isu melambatkan agihan zakat sekiranya dilaburkan sering dipersoalkan 

dikalangan ulama dan pihak tertentu, boleh diselesaikan sekiranya kajian 

mendalam dijalankan dengan gabungan sarjana Islam dan ekonomi serta pakar-

pakar dalam bidang pelaburan bagi memastikan tidak berlaku sebarang 

pelanggaran dan penafian hak kepada golongan penerima zakat. Wallahu‟alam.  

98 

5.2 Saran 

Berdasarkan kajian yang telah dilakukan ,tidak dapat dinafikan bahwa 

zakat merupakan kewajipan yang mesti dilaksanakan oleh setiap individu yang 

bergelar muslim tidak mengira pangkat, darjat maupun usia muda dan tua serta 

yang telah cukup syaratnya untuk membantu golongan asnaf. 

Sebarang aktifitas pelaburan yang dijalankan perlu merangkumi beberapa 

faktor penting yang menjadi keutamaan dalam setiap perniagaan. Faktor modal 

menjadi faktor utama dalam menjayakan sesuatu pelaburan kerana tanpa modal 

sudah pasti keberhasilan segala perancangan yang dirancang tidak akan berhasil. 

Begitu juga halnya yang berkaitan dengan pelaburan yang menggunakan 

modal daripada uang zakat, umumnya kerajaan atau wakilnya boleh menyerahkan 

uang zakat terus kepada penerima zakat yaitu golongan asnaf dan membiarkan 

mereka sendiri yang menguruskan uang zakat yang diterima sama ada perlu 

dilaburkan atau digunakan untuk keperluan mereka saja. 

Tetapi setelah sekian lama amalan pemberian uang zakat secara 

konvensional ini dilihat kurang memberi kesan dalam meningkatkan taraf 

ekonomi fakir dan miskin. Ini membuatkan kerajaan atau wakilnya merasakan 

perlu wujudnya satu transformasi agihan uang zakat modern yang dapat 

membantu meningkatkan taraf ekonomi fakir dan miskin serta mengembangkan 

harta zakat yang sedia ada. 

Ujung daripada itulah, timbul isu pelaburan uang zakat yang mana duit 

yang terkumpul dilaburkan bagi menambahkan lagi harta yang sedia ada dan 

golongan asnaf akan menerima lebih sumbangan daripada kebiasannya. 

Umumnya terdapat dua bentuk pelaburan yang boleh dijalankan sekiranya 

dibenarkan oleh syarak sama ada kerajaan atau wakilnya memberi modal kepada 

fakir dan miskin dan mereka sendiri menjalankan pernigaan atau pelaburan 

tersebut kerajaan sendiri yang menjalankan perniagaan dan hasil keuntungan yang 

diperoleh akan diserahkan kepada mereka yaitu golongan asnaf. 

Selagi mana harta zakat digunakan atau dilaburkan oleh pusat zakat demi 

kemaslahatan dan kebaikan golongan asnaf yang lapan, ia dibenarkan oleh Islam. 

Masyarakat dan pihak-pihak luar perlu memberi sokongan dan cadangan yang 

bernas kepada ketua kerajaan atau wakilnya dalam menguruskan harta zakat dan 

memastikan harta zakat dapat dibagikansecara sistematik, tersusun, amanah, telus 

dan adil kepada golongan asnaf yang lapan. 

Berdasarkan kepada pembahasan tentang definisi pelaburan dan pelaburan 

harta zakat dapatlah difahami bahwa konsep pelaburan uang zakat tidak banyak 

perbedaan jika dibandingkan dengan konsep pelaburan biasa. 

Namun apa yang membedakan antara keduanya adalah dari segi status 

modal dan juga mereka yang berhak mendapat keuntungan dan pulangan daripada 

pelaburan tersebut. Pelaburan uang zakat dilihat lebih unik dan istimewa kerana 

melibatkan modal daripada uang zakat dan hanya golongan asnaf saja yang berhak 

menerima sebarang keuntungan dan pulangan bagi setiap pelaburan yang 

dijalankan. 

Berdasarkan kepada ayat-ayat al-Quran yang telah dikemukakan,, 

pelaburan merupakan sesuatu perkara yang sangat dituntut dalam syariat Islam. 

Keadaan ini dapat dilihat menerusi keutamaan pelaburan yang mampu 

mengukuhkan ekonomi umat Islam bahkan memberikan keuntungan dan 

kesenangan kepada seluruh umat Islam sama ada yang kaya maupun fakir miskin. 

Golongan kaya meraih keuntungan melalui hasil pelaburan yang telah 

dilaburkan makala golongan miskin turut merasa senang dengan pembagian uang 

zakat yang dilakukan secara adil dan saksama. Inilah yang dituntut dalam agama 

Islam agar hidup dalam keadaan saling bantu membantu diantara satu sama yang 

lain. 

Pelaburan uang zakat merupakan satu perkara yang sangat dituntut namun 

perlu dilaksanakan menurut garis panduan yang telah ditetapkan oleh para ulama 

Fiqah. Perkara penting yang perlu dititikberatkan dalam pelaburan ini ialah 

memastikan cara perlaksanaannya mesti bertepatan dengan syarat-syarat yang 

telah ditentukan oleh para ulama fiqih. 

Keharusan uang zakat yang dilaburkan bukanlah bersifat mutlak tetapi ia 

tertakluk kepada beberapa syarat. Syarat atau garis panduan yang disebut adalah 

gabungan beberapa garis panduan pelaburan uang zakat yang disebutkan oleh 

individu
145

 dan institusi
146

 dan juga merupakan saranan daripada pengkaji. 

1. Pelaburan Harta Zakat Hendaklah Menepati Prinsip Syarak 

Syarat ini merupakan ketetapan asas dalam sebarang muamalat Syarak 

yaitu ia mestilah mengikut prinsip Syarak dan tidak menyalahinya. Pelaburan 

yang mengandungi unsur riba, judi, gharar (keraguan dan ketidakpastian) dan 

perkara-perkara haram yang lain seperti terlibat dengan perniagaan babi atau 

                                                 
145

 Muhammad Uthman Shubayr. 1998. Abhath Fiqhiyyah Fi Qadaya al-Zakat 

Muasarah. Cet 1. Jordon: Dar al-Nafa‟is 
146

 Majalah Majma‟ al-Fiqh al-Islami. Al-Dawrah al-Thalithah Li Mu‟tamar Majma‟ al-

Fiqh al-Islami. Bil. 3. Jil. 1 . 

arak dan lainnya adalah dilarang walaupun ia membawa keuntungan berlipat 

kali ganda. 

Allah SWT berfirman: 

ِٕي لَّ  قمُ ٱنطٍَِّةُ  ٱنۡخَثٍِثُ  ٌسَۡرَ َٔ  ٕۡ نَ نًِ ٱلَلَّ  فٱَذقَُٕا   ٱنۡخَثٍِثِ   كَثۡرَجُ  أعَۡجَثكََ  َٔ  ٔ َٰٓأُ ةِ  ٌَ  ٌَ  نعََهكَُىۡ  ٱلۡۡنَۡثَ   ذفُۡهحُِٕ

٠١١  

Artinya: “Katakanlah (wahai Muhammad): Tidak sama yang buruk dengan 

yang baik, walaupun banyaknya yang buruk itu menarik hatimu. 

Oleh itu bertakwalah kepada Allah wahai orang-orang yang 

berakal fikiran, supaya kamu berjaya.” (Surah al-Maidah ayat 

100) 

 

Rasulullah SAW bersabda: 

 طٍثا إلّ ٌقثم لّ طٍة الله إٌ انُاس أٌٓا

Artinya:  “Wahai manusia, sesungguhnya Allah itu baik dan Dia tidak 

menerima kecuali perkara yang baik”.
147

 

 

Ayat dan hadist di atas menunjukkan bahwa Allah SWT tidak 

menerima sesuatu perkara termasuk pelaburan harta jika ia dibuat mengikut 

cara haram. Hal ini kerana perkara haram adalah perkara yang tidak baik sisi 

Syariat Islam. Keuntungan yang berlipat ganda juga tidak diiktiraf oleh Syarak 

jika ia dibuat melalui cara yang haram dan melanggar undang-undang Allah 

SWT. 

Tindakan melaburkan uang zakat dalam pelaburan yang mengandungi 

unsur-unsur haram adalah tidak dibenarkan seperti riba. Bagi pengendali 

pelaburan zakat ini, perlulah memilih dan meniliti perniagaan yang hendak 

dilaburkan mengikut garis panduan yang telah ditetapkan oleh Syarak. 

                                                 
147

 Kitab Sahih Muslim, Hadist Muslim. Bab Qabill al-Sadaqah Min al-Kasb al-Tayyib 

Wa Tarbiyatiha. 

Mengenai riba, Imam al-Riizi dalam tafsirnya menegaskan: 

“Sebab pengharaman akad riba ialah ia membawa kepada terputusnya 

kebaikan pinjaman antara manusia. Ini kerana apabila riba diharamkan maka 

jiwa manusia akan menjadi baik dengan meminjamkan satu dirham dan 

menuntut nilai yang sama. Manakala jika riba dihalalkan ia akan mendesak 

orang yang berhutang satu dirham tetapi dibayar dengan dua dirham. Ini 

menyebabkan terputusnya sifat kebaikan dan ihsan”.
148

 

Dalam Islam harta yang diberkati dan dirahmati ialah pelaburan yang 

bersih daripada unsur haram yang disebutkan. Hal ini kerana Islam ingin 

memastikan keadilan kepada semua pihak yang berurusan dengan muamalat 

Islam dan menjauhkan penindasan dan kezaliman daripada mereka. 

2. Wakil pengurus atau pengendali pelaburan harta zakat terdiri daripada mereka 

yang berkebolehan, pakar dan amanah. 

Pelaburan harta termasuklah uang zakat adalah satu perkara yang 

memerlukan kepada kebolehan dan pengalaman atau kepakaran serta amanah 

dalam melaksanakan tanggungjawab. Ini untuk menjamin harta zakat yang 

dilaburkan tidak diseleweng atau mengalami kerugian jika ia dikendalikan 

oleh orang yang tidak amanah atau tidak mempunyai pengetahuan lansung 

dalam bidang ekonomi terutamanya pelaburan. 

Ini bertitik tolak dari panduan sebuah hadist Rasulullah SAW: 

 دٍَاكى تأير أعهى أَرى

                                                 
148

 Al-Razi, Fakhr al-Din Muhammad bin „Umar al-Husab. 1999. Al-Tafsir al-Kabir Wa 

Mafatih al-Ghayb.Jilid 4. Cet, 3. Beirut: Dar Ihya‟ al-Turath al-„Arabi. 

Artinya: “Kamu lebih tahu dengan urusan dunia kamu”.
149

 

Hadist ini diucapkan oleh Nabi SAW setelah saranan baginda supaya 

pekebun tamar tidak menggunakan kaedah akcukan dalam proses 

pendenbungaan pohon tamar. Apabila pekebun tamar tidak melakukan proses 

kacukan terhadap pohon tamar mereka, ia menyebabkan tanaman tamar 

mereka tidak mengeluarkan hasil yang banyak. Sebab itulah Nabi 

mengucapkan hadist di atas. 

Ini untuk menjelaskan bahwa setiap urusan perkara tertentu yang 

memerlukan kemahiran dan kepakaran perlu diserahkan kepada yang ahlinya. 

Jika diserahkan kepada orang yang bukan ahlinya, sudah pasti urusan tersebut 

akan menjadi kucar-kacir seperti perumpamaan “bagai tikus membaiki labu”. 

Dalam konteks pelaburan harta zakat amatlah memetingkan kepakaran serta 

ahli yang pakar dalam hal-hal pelaburan. 

Dalam hal ini juga, Nabi SAW telah memberi peringatan kepada umat 

Islam melalui sebuah hadist baginda yang diriwayatkan oleh Abu Hurairah 

r.a.: 

 انساعح فاَرظر أْهّ غٍر إنى الۡير ٔسذ إرا

Artinya: “Jika berikan sesuatu urusan kepada orang yang bukaan ahlinya, 

tunggulah detik kehancurannya”.
150

 

 

Allah taala juga telah melarang dari memberi harta untuk diuruskan 

oleh orang yang tidak tahu menguruskannya. Firman Allah SWT: 

                                                 
149

 Kitab Sahih Muslim,Hadist Muslim. Bab Wujud Imtithal Ma Qalahu Shar‟an Duna 

Ma Zakarahu SAW Min Ma‟ayish al-Dunyil „Ala Sabil al-Ra‟y. 
150

 Kitab Sahih Bukhari,Hadist al-Bukhari. Bab Man Su‟ila „Ilman Wa Huwa 

Mushtaghillun Fi Hadisttinin Fa „atammal al-Hadistt Thumma Ajaba al-Sa‟il 

لَّ  فَٓآََٰءَ  ذؤُۡذُٕا   َٔ نكَُىُ  ٱنسُّ  َٕ ا نكَُىۡ  ٱلَلُّ  جَعَمَ  ٱنرًَِ أيَۡ ًٗ  َ ٱرۡزُقُْٕىُۡ  قٍِ ٱكۡسُ  فٍِٓاَ َٔ قُٕنُٕا   ْٕىُۡ َٔ لّٗ  نَٓىُۡ  َٔ ٕۡ  قَ

  ٥ يَعۡرُٔفٗا

Artinya:  “Dan janganlah kamu berikan (serahkan) kepada orang-orang yang 

belum sempurna akalnya akan harta (mereka yang ada dalam 

jagaan) kamu, (harta) yang Allah telah menjadikannya untuk kamu 

semua sebagai asas pembangunan kehidupan kamu dan berilah 

mereka belanja dan pakaian dari pendapatan hartanya (yang kamu 

niagakan), dan juga berkatalah kepada mereka dengan kata-kata 

yang baik.”(Surah an-Nisa‟ ayat 5) 

 

Sebaiknya kerajaan atau wakilnya sendiri yang mengendalikan 

pelaburan harta zakat itu sendiri. Namun jika ia tidak mempunyai kepakaran 

utnuk mengendalikan pelaburan tersebut, maka hendaklah melantik pihak luar 

yang memang ahli dan pakar dalam bidang pelaburan, tetapi perlulah kerajaan 

atau wakilnya sentiasa memantau perjalanan perlaburan harta zakat tersebut. 

Sikap amanah dalam pelaburan harta zakat pula, untuk menjamin harta 

zakat tidak diselewengkan untuk kepentingan peribadi pengendali pelaburan 

tersebut. Apatah lagi kutipan harta zakat di Malaysia selalunya melibatkan 

jumlah puluhan juta ringgit. Sikap amanah telah dipuji oleh Allah sebagai 

perkara yang baik. Allah SWT telah berfirman: 

ا قاَندَۡ  ًَ ُٓ َٰٓأتَدَِ  إحِۡذَى  ٌَ  جِرُِۡ    ۡ ٱسۡرَ  ٌَ  رَ  إِ ٍۡ ٍِ  خَ ِٕيُّ  جَرۡخَ   ۡ ٱسۡرَ  يَ ٍُ  ٱنۡقَ   ٦٢ ٱلۡۡيٍَِ

Artinya:   Salah seorang di antara perempuan yang berdua itu berkata: Wahai 

ayah, ambillah dia menjadi orang upahan (mengembala kambing 

kita), sesungguhnya sebaik-baik orang yang ayah ambil bekerja 

ialah orang yang kuat, lagi amanah.” (Surah al-Qasas ayat 26) 

 

Dalam sebuah hadist yang diriwayatkan oleh Abu Sa‟id al-Khudri, 

Rasululllah SAW bersabda yang maksudnya: 

“Peniaga yang amanah lagi benar akan bersama pada Nabi, al-Siddiqin 

(orang-orang yang benar) dan para syuhada”.
151

 

Jika dilihat sirah Rasulullah SAW antara sebab Khadijah r.a. tertarik 

dengan keperibadian Nabi SAW ialah sifat amanah baginda. Bahkan baginda 

digelar dengan “al-Amin” yakni seorang yang amanah dengan sifat itulah, 

perniagaan Khadijah yang diwakilkan kepada baginda telah mendapat 

keuntungan yang berlipat ganda. Atas kepercayaan itu, Khadijah telah 

meminang Rasulullah SAW dan akhirnya menjadi isteri baginda yang paling 

disayangi. 

3. Menjalankan penyelidikan terperinci sebelah harta zakat dilaburkan. 

Pengurus pelaburan harta zakat perlu menjalankan kajian terperinci 

sebelum keputusan melaburkan harta zakat yang dibuat. Ini untuk 

mengelakkan harta zakat itu dilaburkan dengan pelaburan yang tidak diketahui 

latar belakangnya terlebih dahulu. Begitu juga untuk mengelakkan pelaburan 

harta zakat mengalami kerugian akibat tiada penyelidikan, penelitian dan 

perancangan yang sistematik dan berstrategi. 

Adalah satu kesalahan besar dan ditolak oleh Syarak apabila pelabur 

terus membuat pelaburan tanpa menimba pengalaman dan mengetahui kajian-

kajian ilmiah moden mengenainya. Begitu juga tanpda mengetahui selok 

belok perlaburan dengan terperinci. 

Kerajaan atau wakil yang mengendalikan pelaburan harta zakat 

sebaiknya terdiri daripada mereka yang beragama Islam. Ini kerana ia 

melibatkan harta zakat yang dikira sebagai ibadat maliyyah (berbentuk harta), 

maka sayugia yang mengendalikan pelaburannya mereka yang dapat beriman 

kepada Allah SWT. Tambahan pula ia dapat membantu usahawan Muslim 

untuk meningkatkan dan membangunkan sektor ekonomi dan keuangan Islam. 

Manakala bidang pelaburan yang ingin diceburi juga perlu dikaji 

dengan teliti. Sebaiknya uang zakat dilaburkan dalam pelaburan yang 

membawa jaminan pulangan modal kerana harta zakat ialah amanah. Tidak 

disyaratkan sektor-sektor pelaburan tertentu saja, bahkan ia boleh dilaburkan 

dalam apapun sektor sama ada pertanian, pembinaan, pembuatan dan lainnya. 

Asalkan ia menepati prinsip Syarak dan tidak dilaburkan dalam 

pelaburan yang berisiko tinggi. Bidang-bidang yang dikenal pasti tidak boleh 

atau tidak mampu memberi jaminan pulangan, sebaiknya tidak dipilih untuk 

pelaburan. Hal ini kerana tujuan melaburkan uang zakat ialah untuk 

memperbanyakkan bahagian dan hak yang bakal diperoleh oleh golongan 

asnaf. Jika tiada keuntungan atau pulangan daripada pelaburaan, maka ianya 

adalah sia-sia saja. 

4. Pulangan pelaburan hak golongan asnaf 

Harta zakat yang dikutip telah ditentukan asnafnya oleh Allah SWT 

seperti yang dijelaskan dalam firmanNya: 

ا ًَ دُ  إََِ ٍِ  نِهۡفقُرََآَٰءِ  ٱنصَذَقَ  كٍِ سَ  ًَ ٱنۡ َٔ  ٍَ هٍِ ًِ ٱنۡعَ  ٓاَ َٔ ٍۡ ؤَنفَحَِ  عَهَ ًُ ٱنۡ فًِ قهُُٕتُٓىُۡ  َٔ قاَبِ ٱ َٔ ٍَ  نرِّ رِيٍِ ٱنۡغَ  َٔ 

فًِ ٍِ  ٱلَلِّ  سَثٍِمِ  َٔ ٱتۡ ٍَ  فرٌَِضَحٗ  ٱنسَثٍِمِ   َٔ ٱلَلُّ  ٱلَلِّه  يِّ   ٢١ حَكٍِى   عَهٍِى   َٔ

Artinya:  “Sesungguhnya sedekah-sedekah (zakat) itu hanyalah untuk orang-

orang fakir, dan orang-orang miskin dan amil-amil yang 

mengurusnya dan orang-orang muallaf yang dijinakkan hatinya 

dan untuk hamba-hamba yang hendak memerdekakan dirinya, dan 

orang-orang yang berhutang dan untuk (dibelanjakan pada) jalan 

Allah, dan orang-orang musafir (yang keputusan) dalam 

perjalanan. (Ketetapan hukum yang demikian itu ialah) sebagai 

satu ketetapan (yang datangnya) dari Allah. Dan (ingatlah) Allah 

Maha Mengetahui, lagi Maha Bijaksana.”(Surah at-Taubah ayat 

60) 

 

Memandangkan harta yang dilaburkan diambil dari kutipan zakat, 

maka setiap keuntungan yang diperoleh juga adalah hak milik asnaf atau 

penerima-penerima zakat. Hal ini berarti orang tidak termasuk dalam asnaf 

lapan yang disebutkan dalam ayat al-Quran di atas tidak boleh diberikan 

sebarang pulangan keuntungan daripada pelaburan uang zakat tersebut. 

Firman Allah SWT: 

لَّ  ا   َٔ َٰٕٓ نكَُى ذأَۡكُهُ  َٕ ُكَُى أيَۡ ٍۡ طِمِ  تَ ذذُۡنُٕا   تٱِنۡثَ  ٍۡ  فرٌَِقٗا نرِأَۡكُهُٕا   ٱنۡحُكَاوِ  إنِىَ تِٓآََٰ  َٔ لِ  يِّ  َٕ ثۡىِ  ٱنُاَسِ  أيَۡ أََرىُۡ  تٱِلِۡۡ َٔ 

 ٌَ ٕ ًُ   ٠١١ ذعَۡهَ

Artinya: “Dan janganlah sebahagian kamu memakan harta sebahagian yang 

lain di antara kamu dengan jalan yang batil dan (janganlah) kamu 

membawa (urusan) harta itu kepada hakim, supaya kamu dapat 

memakan sebahagian daripada harta benda orang lain itu dengan 

(jalan berbuat) dosa, padahal kamu mengetahui”. (Surah al-Baqarah 

ayat 188) 

 

Ayat ini umum kepada semua pihak sama ada yang mengendalikan 

pelaburan harta zakat atau orang lain supaya tidak memakan harta orang lain 

dengan cara yang salah. Ia berbentuk larangan (fi‟il nahi) dan menurut ilmu 

Usul Fiqh larangan menunjukkan ia perkara yang haram
152

. Setiap perkara 

yang haram akan membawa dosa kepada pelaku dosa akan ditimpa azab yang 

pedih di akhirat kelak. 

5. Tidak berlaku keadaan yang mendesak pembagian  uang zakat perlu 

disegerakan. 

Pembagian uang zakat yang telah dikumpulkan pada dasarnya perlu 

disegerakan. Tujuannya ialah untuk memenuhi kehendak golongan asnaf 

dalam mengatasi kesusahan yang dihadapi oleh mereka. Justeru, sesuatu uang 

zakat yang ingin dilaburkan bukanlah ketika ada keperluan yang mendesak 

pembagian harta zakat kepada golongan asnaf. 

Hal ini kerana melambat-lambatkan pembagian zakat ketika ada 

keperluan yang mendesak menyalahi objektif Syarak ( Maqasid al-Syari‟ah) 

itu sendiri. Kebiasaannya sesuatu pelaburan mengambil tempoh yang lama 

untuk mendapatkan pulangan atau keuntungan. 

Sebagai contoh golongan fakir miskin yang kelaparan dan memerlukan 

makanan, maka perlu disegerakan pemberian bahagian zakat yang menjadi 

hak mereka. Tidak boleh ketika ini dilengah-lengahkan pemberian zakat 

kepada mereka, apatah lagi untuk melaburkan hak mereka terlebih dahulu. 

Dapat difahami di sini, bahwa jika tidak berlaku keadaan yang 

mendesak maka ia boleh dilaburkan apatah lagi jika golongan asnaf sendiri 

reda bahagian mereka dilaburkan dan dibagikankepada mereka kemudian. 

6. Pelaburan harta zakat selamat dan memberi pulangan atau keuntungan yang 

hakiki. 

Garis panduan ini ada kaitannya dengan bidang atau sektor yang ingin 

dilaburkan harta zakat. Kerajaan atau wakilnya perlu memastikan ia dilabur 

dalam pelaburan yang boleh memberikan pulangan keuntungan sebenar dan 

bukannya keuntungan atas angin atau atas kertas semata. 

Oleh itu harta zakat tidak boleh dilaburkan dalam pelaburan yang 

hanya menjamin keuntungan di atas kertas seperti sesetengah pelaburan di 

internet atau skim cepat kaya. Kebanyakan pelabura di internet bukan saja 

menyalahi undang-undang Negara, malah ia menyalahi hukum Syarak kerana 

mengandugi unsur-unsur yang haram dalamnya seperti riba dan gharar 

(keraguan dan ketidakpastian). 

Pimpinan Fatwa Kebangsaan Malaysia 2007 telah mengeluarkan 

keputusan bahwa. “sebarang pelaburan yang menjamin keuntungan secara 

tetap seperti yang ditawarkaan oleh Swiss Cash Mutual Fund dan lainnya 

adalah haram kerana ia mengandungi unsur riba dan gharar. Oleh itu, umat 

Islam dilarang terlibat dengan pelaburan seumpama ini kerana banyak 

alternative lain berdasarkan Islam yang boleh disertai oleh umat Islam.

Begitu juga dengan pelaburan dalam skim cepat kaya yang mana 

menyalahi undang-undang Negara kerana ia tidak berdaftar dengan Bank 

Negara. Telah banyak kejadian yang berlaku bila mana duit mereka dibawa 

lari sehingga menyebabkan kerugian jutaan ringgit.  

Oleh yang demikian kerajaan dan wakilnya harus peka dan bijaksana 

serta teliti dalam memilih keuntungan dan pulangan yang hakiki ketika dalam 

melaburkan harta zakat. 

7. Bertanggungjawab atas sebarang kerugian dalam pelaburan. 

Telah disebutkan sebelum ini, bahwa pengendali pelaburan harta zakat 

sebaiknya terdiri daripada mereka yang berpengalaman dan berilmu. Kerajaan 

atau wakil akan menanggung segala kerugian yang berlaku sama ada faktor 

kelalaian ataupun sebaliknya kerana istilahnya meminjam hak golongan asnaf 

yang seharusnya diperoleh oleh mereka tidak hilang begitu saja. 

Kerugian yang berlaku mungkin dalam dua bentuk, yaitu modal 

pelaburan harta zakat itu hangus sama sekali atau modal pelaburan itu menjadi 

kurang. Tidak kira sama ada kerugian itu yang pertama atau yang kedua, hak 

dan bahagian golongan asnaf yang hilang itu perlu diganti semula oleh pihak 

berkenaan.  

Sebagai umat Islam yang patuh kepada ajaran Allah SWT hendaklah 

sentiasa mematuhi garis pandun yang yang telah ditunjukkan supaya tujuan 

pelaburan uang zakat tidak lari daripada tujuan asal dan yang sebenar. 

Menjadi harapan yang sangat tinggi agar semua yang terlibat dalam 

pelaburan harta zakat dapat melaksanakannya dengan penuh tanggungjawab 

dan berdedikasi serta jujur dalam tindak tanduk dan perlakuannya. Oleh yang 

demikian, keseluruhan umat Islam akan memperoleh kebaikan dan 

kebahagiaan di dunia maupun di akhirat kelak 

 


